Nor zara zu? %l A1EO01

Irakaslearen gida

ATYH

Audioaren erreferentzia: Bagoaz A1E01
Maila: A1
Helburua: Giza harremanak eta konplimenduak: agurtzea eta aurkeztea.
Funtzioa: Nork bere buruaren aurkezpena egitea eta beste norbaiti nor den galdetzea.
Azken ekintza: Ereduari jarraituz, euskaltegiko beste ikaskide batzuekin emandako galdera-erantzunak
praktikan jartzea, nork bere buruaren aurkezpena egin dezan.
Adierazpide linguistikoak:
e Deklinabidea: NOR; Aditza: IZAN orainaldian. Ohiko galderak: Zenbat urte dituzu? Non bizi zara? Non
ikasi duzu?
e Lexikoa: Pertsonak deskribatzeko adjektiboak: ona, txarra, aspergarria, atsegina/entretenigarria,
Jasanezina, serioa, alaia, astuna. Hainbat esamolde: Kaixo! , zer aspergarria!, bai horixe!, ezin dut
Jjasan!, erotu egin zara, ala?, ixo!, lasail, ez da harritzekoal!, etorri hona!, zure errua da!, banoa!

1- ENTZUN AURRETIK

“
1.1 Non daude ikasleak? Z ;8
Audioko hitz batzuk aurreratzen zaizkio ikasleei, aurreikuspenak egin ditzaten, lehenbizi bakarka. Gero,
bikoteka, emandako erantzunak alderatu egingo dituzte, emandako ereduari jarraituz. Audioa entzuten
dutenean ikusiko dute aurreikuspena zuzena zen ala ez.

-
1.2 Nolakoa da irakaslea? #

Pertsonak deskribatzeko adjektibo batzuk emanda, garai batean izan zituzten irakasleak gogoratzeko eskatzen
zaie ikasleei, ereduari jarraituz, baita entzungo duten audioan nolako irakaslea azalduko den aurreikusteko ere.
Audioa entzuten dutenean ikusiko dute aurreikuspena zuzena zen ala ez.

Hauek dira aukeran eskainitako adjektiboak:

e ona e atsegina/entretenigarria e alaia
e txarra e jasanezina e astuna
e aspergarria e serioa

Adib: Maite irakaslea, oso ona.

2- ENTZUN BITARTEAN

2.1 Fakultatean R
Sei galdera dituzte ikasleek, entzun ahala aukeren artean egokia dena hauta dezaten.
Hauek dira erantzun zuzenak:

1.- Ikasle bat hizketan hasi da. Zergatik? 4.- Eta mutilak?

° Aspertuta dago ° Euskal Herrian

2.- Zer galdetu dio ikasle batek besteari? 5.- Zer egin du irakasleak?

° Izena ° Neska arbelera atera du

3.- Non ikasi du neskak? 6.- Nolakoa da irakaslea, mutilaren ustez?
° Madrilen ° aspergarria

Bigarren entzunaldian, taula osatuko dute bikoteka.

Neska ikaslea(k) Mutil ikaslea(k)
Izena Amaia Josu
Gelatik atera nahi du? Ez Bai

Non ikasi du? Madrilen Euskal Herrian

2.2 Zer esan dute? /’ 4(8

10 esaldietatik zein esaten diren identifikatu behar dituzte ikasleek. Erantzuna: Denak entzuten dira, 2.a eta 8.a
izan ezik. Erantzunak ikaskideren batekin konparatu behar dituzte eta ezagutzen ez zituztenak idatziz jaso.
Denbora badago, proposatu esamolde horiek praktikan jartzeko egoera ezberdinak, ikasleek egoera bakoitzean
esamolderik egokiena zein litzatekeen esan dezaten.

3- ENTZUN ONDOREN

3.1 Jarri arreta hizkuntzan@
Aurkezpenetan beharrezkoak diren moldeetan jarriko dugu arreta.

Pertsona bat ezagutzean, izena jakiteko erabiltzen ditugun galderak:
e Nor zara (zu)?/Zein zara (zu)?

Beste pertsonak nola erantzuten duen:
e Amaia naiz/Ni Amaia naiz/Amaia

Beste galdera batzuk:
Zenbat urte dituzu?
Nongoa zara?

Non bizi zara?

Non ikasi duzu?

N
3.2 Elkarri galderak egint(g V4
Audioaren transkripziotik hartutako testu-zatia oinarri hartuta, elkarrizketa osatu eta bikoteka ahoz errepikatuko
dute.

Elkarrizketa:

Kaixo! Nor zara?
lzena + naiz. Eta zu?
Ni lzena + naiz.

Zuk non ikasi duzu?
Izena + N ikasi dut.

3.3 Beste ikasleak ezagutufg Ca

Euskaltegiko beste talde bateko ikasleak bisitatu eta ikasi dituzten galderak praktikan jarriko dituzte. Lagun
berriak egingo dituzu! Bisita bukatutakoan, galdetu ikasleei zenbat lagun berri egin dituzten.

Transkripzioa

IRAKASLEA. — ...eta, gogoratu, nire asignaturako (ikasgaiko) kredituak lortzeko...
JOSU.— Jo, zer aspergarria! Ez da isiltzen!

AMAIA.— xxxxt!

JOSU.— Kaixo! Nor zara? Talde berean gaude eta ez dugu sekula hitz egin.

AMAIA.— Amaia naiz. Eta zu?

JOSU.— Ni Josu. Klasetik atera eta tabernara joango gara? Ezin dut jasan!

AMAIA.— Ez! Erotu egin zara, ala?

JOSU.— Irakasle honek beti gauza bera esaten du, (imitatuz) “kredituak lortzeko, lan txukun-txukun bat egin
beharko duzue...”.

AMAIA.— Kar-kar! Ixo! Entzun egingo dizu!

JOSU.— Ez, karreran ere nire irakaslea izan zen eta gor-gorra da, lasai, ez du ezer entzun.

ETENA

JOSU.- Bueno, eta zuk non ikasi duzu?

AMAIA.— Madrilen, asko kostatzen ari zait berriz euskaraz ikastea!

JOSU.— Ez da harritzekoa! Ni, berriz, beti hemen. Ez naiz kanpora atera.

AMAIA.— Ba, aukera ederra da ateratzea, eta asko ikasten da! Eta ez unibertsitatean bakarrik!
JOSU.— Bai, hala izango da, baina bueno, ni ere herri txiki batetik etorri naiz hona.

AMAIA.— Ez da gauza bera!

ETENA

IRAKASLEA. — ... Ederki, antza denez, hizketan egiteko gogoa duzu. Ba, atera hona eta zuk jarraitu.
AMAIA.— Baina, ni...!

IRAKASLEA. — ... Etorri, etorri hona, denok entzun nahi dugu-eta.

AMAIA.— Zure errua da!

JOSU.— Bai, barkatu!

AMAIA.— Ikusiko duzu gero!

JOSU.— Kar-kar! Tabernan egongo naiz zure zain. Aio!
AMAIA.— Banoal



